
دڵگەش مامۆستای ماتماتیكە، منداڵێكی ئۆتیزمی هەیە، ساڵی 
جارێك دڵگەش مۆڵەتی بەخێوكەری پێدەدرێت تا لە ماڵەوە خەریكی 
ڕاهێنانەوەو مەش������قپێدانی منداڵەكەی بێت، گەرچی لە شارێكدا كە 
سەنتەری هاوچەرخی ش������یاندنەوە بوونی نەبێت، ئەم مۆڵەتپێدانەی 
دایكانی مناڵانی خاوەن پێداویس������تی تایبەت، تا ڕادەیەك بڕیارێكی 
دروستە، هەر كەس دابێتی، لە كڕۆكی هەستی مرۆڤایەتیەوە دراوە، 
ب������ەڵام هەرچۆنێك بێت، خۆ دڵگەش ل������ە ناو چواردیواری ماڵەوە بە 
نەخۆش������ێكەوە زیندانیكراوە، لە پێناوی ڕاهێنان������ەوەی منداڵەكەیدا 
قوربان������ی بە ئەرك و كاری پیش������ەیی و كۆمەڵایەتی خۆی دەدات، 
دەس������بەرداری بازاڕكردن و گەڕان و چێژەكانی مێینەیی خۆی بووە، 
گەرچی منداڵەكەی دڵگەش نە ئەركی قوتابخانەو نە مامۆس������تای 
تایبەت و نە لاپتۆپ و ئایپاد كڕین و نە پارەی پێویستی بۆ چوونە 
گەشت و سەیران و گەڕانی بە ناو كافتریای شەوانە و مەلەوانگەی 
داخراو و ئەم چێژوەرگرتن������ە گەنجانەییانەی تری هیچ نییە، بەڵام 
ڕۆژانە بە بەرچاوی دایك و باوكیەوە وەك تۆپەڵێك گۆش������ت و ئێسك 
گ������ەورە دەبێ������ت و وەك درەختێكی زڕی بێ بەره������ەم، بێ كارو بێ 
ئەنجام لە ژیاندا دەڕسكێت، ڕۆژانە هیچ نوێبوونەوەیەك لە ناو ماڵی 
دڵگەش بەدیناكرێت، شتێك نییە بە ناوی نەمرێتی چەكەرەی دابێت؛ 
شتێك نییە بە ناوی داهێنان بۆ دەوروبەرو جیهان پشكوتبێت، لە ڕێی 
مەشقپێدانی كەس������ێكی كەمژیرەوە بۆ كەسی مەشقپێدەر چركەكانی 
تەمەن������ی هەردووكی������ان خێرا دەبن������ەوە، كات������ێ مێردەكەی دڵگەش 
خانووەكەی پ������ڕی لە ڕووناكایی ئەلیكتریك������ی دەكرد، دڵگەش بە 
خۆی دەوت ڕووناكایی ناو ماڵ لە ژمارەی بلاجكتۆرو گڵۆپەكانیدا 
نییە، هێندەی لەوەدایە بەهای ئەندامانی خێزان چەند ڕۆشنكەرەوەن 
بۆ دەوروبەریان بەو كارو چالاكیانەی لە ژیاندا ئەنجامی دەدەن، بەڵام 
ماڵێك كە خاوەن پێداویس������تیەكی تایبەتی وەك ئۆتیزمێكی تێدا بێت، 
شیرازەی هاوس������ەنگێتی لە نێوان ئامڕازو مەبەستەكانی بەختەوەری 
ل������ێ تێكدەچێت، هەموو ماڵەكەی دڵگ������ەش پڕ گوڵ و ئینجانەش 
بكرێ������ت، ناگاتە نیو چارەگی بۆنی ئەو عەترەی كە منداڵەكەی لە 
كاتی ڕۆیش������تنی بۆ ناو برادەرەكانی������ی لە بن باخەڵی خۆی بدات، 
خۆ ئیتر ئۆتیزم برادەریش������ی نییە، هەمیش������ە وا دیار دەكەوێت كە 
نەبوونی هاوسەنگێتی لە نێوان ئامڕازو مەبەستەكانە كە مرۆڤێكی 
ئاسایی لە ئامێرێك جیا دەكاتەوە، منداڵە ئۆتیزمەكەی دڵگەش ئەو 
ئامێرەیە كە ڕۆژانە پێویس������تی بە گریسكردن و هاوشێوە سووڕانەوەو 
خولانەوەی بۆربرینگە دەقبەس������توو كڵێش������ەبەندەكانە، منداڵەكانی 
تریشی خس������تۆتە ناو س������ووڕانەوەی خۆیەوەو ئەوانیشی دابڕاندووە 
لە كەس������وكارو برادەران������ی و ئامانجە بە س������وودەكانی تری دنیای 
دەوربەریان، هەمیشە ئەو پەندانە دەبیستین ئەگەر مرۆڤێك ددانێكی 
یان ئەندامێكی لەش������ی بیەش������ێت هەموو ئەندامانی تری لەش������ی 
بۆی بە ئازار دەبن، منداڵی ئۆتیزمیش لە ناو خێزاندا هاوش������ێوەیە، 
بە گریانەكانی هەموو خوش������ك و براكانی دەتاس������ێنێ، بە پەركەم 
گرتنەكانی، ك������ەف لە ڕۆحی دایكی دێت������ە دەرەوە، بە جووڵانەوە 
ئامێریەكانی دەست و پێی باوكی لە كاردەوەستێن، لە كۆمەڵگەیەكی 
بەركاری مەس������رەفچی بێ بەرهەمدا، هەموو كەسێك بە تێركردنی 
ئارەزووە خۆش������گوزەرانیەكانی خۆیەوە خەریكە، كەس نایەوێت ماڵی 
دڵگەشەكان بەس������ەر بكاتەوە، لە كۆمەڵگەیەكی وادا ئەگەر ماڵی 
دڵگەش ب������ە منداڵە ئۆتیزمەكەش������یەوە بس������ووتێت؛ ماڵی هەموو 
گەڕەك ناسووتێت، كەواتە كامەیە ئەو بەرژەوەندییەی كۆمەڵگا كە 

پەیوەس������ت بێ بە بەرژەوەندییەكانی تاكەكانەوە، كوا دروشمەكانی 
خۆشگوزەرانی تاكەكان بەندن بە ئاسوودەیی كۆمەڵگەوە؟!

 دڵگ������ەش ئەم درۆ گەورانەی ن������او كۆمەڵگەی لە هەمووان 
باش������تر ئەزموون كردووە، ئ������ازاری خۆی تەنیا ب������ۆ ئەندامانی 
ماڵی خۆیەتی و ب������ەس، تەمەنی منداڵە ئۆتیزمەكەی دڵگەش 
گەیشتۆتە شازدە ساڵ و بە درێژایی ساتەوەختانی گەورەبوونی، 
بەم ش������ێوەیە حكومەت نەیتوانیوە تاقە س������ەنتەرێكی هاوچەرخ 
بۆ ش������یاندنەوەی مناڵی دڵگەش������ەكان بكاتەوە، تا هەم ڕۆژانە 
بۆ چەن������د كاتژمێرێك لە ماڵە بە قفڵ داخ������راوەكان مناڵەكەی 
دەربهێنن و هەم دایكی خاوەن پێداویس������تە تایبەتەكانیش بڕۆنەوە 
بۆ سەركاری خۆیان و ساڵی جارێك بۆ وەرگرتنی مۆڵەت بیست 
و شەش فەرمانگەو سەدو دوازدە واژۆ بەسەر مامەڵەی مۆڵەت 
بە موچەی تەواوەوەی پێ بە منەت������ەوە نەدرێتەوە بە چاویاندا، 
هەرگیز قسەی بەڕێوبەری مۆڵەتی وەزارەتەكەی لەبیرناچێتەوە 
ك������ە پێ������ی وت)مەمنونی حكوم������ەت بن بە موچ������ەوە مۆڵەت 
وەردەگرن(، ئەمیش لە ش������وێنی خۆیدا پێ������ی وتەوە )مەمنونی 
حكومەتێكم كە ڕۆژانە هەندێ باری شانم بە ڕاهێنانەوەی چەند 
كاژێرێكی منداڵەكەم سوك بكات و منیش سەربەرزانە لەو كاتانەدا 
ماتماتیك بە مناڵەكانی ئێوە بڵێمەوە( بەو شێوەیە مانەوەی ژیان 
سوودبەخش������ە كە ببێتە ئامانج بۆ دڵگەش������ەكان و ببێتە بەخشش 
بۆ ئەو مامۆس������تایانەی ك������ە منداڵی ئۆتیزمی������ان هەیە و بێ 
منەتانە چەند كاژێرێك بچنە سەر كارو ئەركی خۆیان و كەسیش 
منەتی مۆڵەتیان لەسەر نەكات، هەرگیز ئەمە كەمكردنەوە نییە 
لە بەه������ای مانەوەی مرۆڤێك بۆ ژیان، بەجێهێش������تنی دڵگەش 
ب������ە تاقی تەنی������ا لەگەڵ منداڵ������ە ئۆتیزمەكەیدا ئ������ازادی تاك 
و ڕێكخس������تنی كۆمەڵایەتی لە ژیاندا لاس������ەنگ دەكات، ئەو 
مۆڵەتپێدانە ساڵانەیەی دڵگەش و دەستەخوشكانی كە وەریدەگرن 
دەستخس������تنە بینەقاقایانە، خنكاندیانە لە ناو چواردیواری ماڵ 
و دابەس������تەكردنیانە لەبەردەم ئامێرێكی مرۆڤانەدا، زەوت كردنی 
ئازادی تاكە كەس������ییانە بۆ خاتری ئەركێك كە بێ بەرهەمە بۆ 
كۆمەڵگە، لە كاتێكدا ئەرك������ی كۆمەڵگەو حكومەتە هاوكاری 
یەكتر بن بۆ كەمكردنەوەی ئازارەكانی تاكەكان، ئازاری دڵگەش 
تەنی������ا بۆ بینینی منداڵە ئۆتیزمەك������ەی نییە كە جاریش هەبووە 
جێی گاڵت������ەو لاقرتێی منداڵانی تری دەورب������ەری بووە، بەڵكو 
ئازارەكەی ئەو لە دەستدانی بڕواو متمانەیەیە بە كەسانی تر كە 
وەك ئەوەی ناتوانن هاریكاری منداڵێكی ئۆتیزم بن، ناش������توانن 
منداڵەكانی خۆیان پەروەردە بكەن لەس������ەر ئەوەی پێش������كەوتنی 
كۆمەڵگە بە واتای چاوی خۆی������ان بكەنە بینایی بۆ نابینایەك 
و گوێی خۆیان بكەنە بیس������تن بۆ نابیس������تایەك و زمانی خۆیان 
بكەنە قس������ە بۆ لاڵێك و باڵای بەژنزراڤی خۆیان بكەنە بەرزێتی 
دەروونی كورتە باڵایەك و مێشكی خۆیان بكەنە ئاوەزو خەیاڵ و 
بیر بۆ منداڵێكی ئۆتیزم، ئەو كاتە ئەو پەندە ڕاست دەردەچێت كە 
دەڵێت ئەندامێكی لەشت بسووتێ هەموو ئەندامانی تری لەشت 
شەونخونی بۆ دەكێشێت، بۆدڵگەش ئەم پەندە بێ بنەماو ناڕاستە، 
پوچە، چونكە دڵگەش������ەكان بۆ گێڕانەوەی هیوا پێویس������تیان بە 
دەرفەتە، ب������ە منداڵێكی ئۆتیزمەوە گیریان خ������واردووەو هەموو 
كۆمەڵگەش نیش������انەی پرسیاریان بۆ خس������تونەتە سەر دەرگای 

حەوشەی ماڵەكەیان.

پێشكەوتنی كۆمەڵگە بە واتای 
چاوی خۆیان بكەنە بینایی 

بۆ نابینایەك و گوێی خۆیان 
بكەنە بیستن بۆ نابیستایەك 
و زمانی خۆیان بكەنە قسە 

بۆ لاڵێك و باڵای بەژنزراڤی 
خۆیان بكەنە بەرزێتی دەروونی 
كورتە باڵایەك و مێشكی خۆیان 
بكەنە ئاوەزو خەیاڵ و بیر بۆ 

منداڵێكی ئۆتیزم

ئەگەر مرۆڤێك ددانێكی یان 
ئەندامێكی لەشی بیەشێت هەموو 

ئەندامانی تری لەشی بۆی بە 
ئازار دەبن، منداڵی ئۆتیزمیش 

لە ناو خێزاندا هاوشێوەیە، 
بە گریانەكانی هەموو خوشك 

و براكانی دەتاسێنێ، بە 
پەركەم گرتنەكانی، كەف لە 
ڕۆحی دایكی دێتە دەرەوە، بە 

جووڵانەوە ئامێریەكانی دەست و 
پێی باوكی لە كاردەوەستێن

گەرچی لە هەرێمی كوردستان 
بە بەراورد لەگەڵ وڵاتانی ناوچەكە، 
بەشداریی ئافرەت لە رێكخراوەكانی 
تەنانەت  و  ناحكوومی  و  حكوومی 
لە پەرلەمان و حكومەتدا رێژەیەكی 
بەرچاوی هەیە و ئافرەتان تا رادەیەك 
لە داڕش������تنی یاسا و جێبەجێكردنیدا 
زیاتر مافەكانی خۆیانی  و  بەشدارن 
تێدا مسۆگەر دەكەن، لێ چالاكانی 
ب������واری مافی م������رۆڤ جەخت لەوە 
دەكەن������ەوە ك������ە پەرلەمانتارانی ئێمە 
ئەوەندەی گرنگی بە یاس������ادەركردن 
ئەوەندە  دەدەن،  هەمواركردنەوەی  و 
بایەخ بە بەداواداچوون و دۆزینەوەی 
رێكارەكانی جێبەجێكردنی نادەن. 
راپۆرتەی  ئەم  بەش������داربووانی 
)گ������وڵان( لەو بارەی������ەوە را و 

بۆچوونی خۆیان دەخەنەڕوو.

پڕۆفیس������ۆری یاری������دەدەر د. رێزان عەلی مامۆس������تا لەبەش������ی 
دەروونزانی كۆلێژی پەروەردە، س������ەبارەت بە ت������ەوەری ئەم راپۆرتەی 
گوڵان، سەرەتا ئاماژە بەوە دەكات كە هەمیشە ئەو یاسا و رێنماییانەی 
كە لە وڵاتانی دیكە وەردەگیرێن، بەدواداچوونی ئەوەی بۆ ناكرێت كە 
ئایا لەگ������ەڵ كەلتوور و نەریتی كۆمەڵگەی كوردیدا دەگونجێت، یان 
نا، لە كاتێكدا بمانەوێ  و نەمانەوێ  كوردس������تان و وڵاتانی ناوچەكە 
بەگش������تی لە رووی هۆش������یاریی تاكەكانەوە لەگ������ەڵ وڵاتێكی وەكو 
ئەمریكا و وڵاتانی ئەورووپی زۆر جیاوازە. بۆیە وا پێویس������ت دەكات 
س������ەرەتا كۆمەڵگە لە ئاس������ت رۆڵ و پێگەی ئافرەت زیاتر هۆشیار 
بكرێتەوە، بۆ ئەوەی پێگەی ئافرەت وەك واقیعی خۆی سەیر بكرێت، 
نەك بەردەوام نزم بكرێتەوە. گوتیشی: »ئافرەت لەیەك كاتدا دوو رۆڵی 
گرن������گ دەگێڕێت، واتە وێڕای ئەركی ماڵەوە و بەخێوكردنی منداڵ، 
لە دەرەوەش شانبەش������انی پیاو كاردەكات، بەڵام لێ������رە بە پێچەوانەی 
وڵاتانی ئەمریكا و ئەورووپی، هەتا ئێس������تاش ئافرەت هەر پاشكۆی 
پیاوە و تەنانەت گەر پۆس������تی بەرزیشی هەبێت، لە كۆتاییدا هەر پێی 

دەگوترێت ئافرەت و بەپلە دوو دادەنرێت«.
د. محەمەد ش������وانی مامۆس������تا لە كۆلیژی ئەدەبیات، بەش������ی 
كۆمەڵناس������ی لە زانكۆی س������ەلاحەدین، رایوایە : »دەركردنی یاسا و 
پەیڕەوكردنی پەیوەندی بە رەوش������ی كۆمەڵگەوە هەیە، لە وڵاتێكدا كە 
هێش������تا ئازاد نەبووبێت و ئەو كلتوور و ئاكارە نەتەوەییەی كە هەیەتی، 
خۆی هەڵینەبژاردبێت، بەڵكو بەس������ەریدا سەپابێت، بێگومان زەمینەی 
جێبەجێكردنی ئەو یاس������ایانە ئاسان نییە و نابێتە رووكاری پێشكەوتن، 
چونكە بەلاس������اییكردنەوەی یاس������اكانی كۆمەڵگەكانی دیكە دروست 
بوون، دەكرێ  بە س������وودوەرگرتن لە یاسا پێش������كەوتووەكانی وڵاتانی 
دی، رەوش������ی كۆمەڵگە پێش بكەوێت، ب������ەڵام ئەگەر واقیع و رەوتی 

كۆمەڵگەكەمان لەو ئاستەدا نەبێت، یاساكە جێبەجێی ناكرێت.
ئاس������ۆ كەریم ئەندامی خولی رابردووی پەرلەمانی كوردس������تان، 
س������ەبارەت بە هەمان پرس بەمجۆرە رای خۆی دەردەبڕێت: »وتەیەك 

یاساكان به ئاسانی ده رده چن و هه موارده كرێن

به ڵام جێبه جێكردنیان ئاسان نییه 

پێویستە رێكخراوەكانی كۆمەڵی 
مەدەنی و ئافرەتان لەگەڵ 

حكومەت و پەرلەمان كۆببنەوە 
بۆ ئەوەی لە هەرێمی كوردستان 

یاسا سەروەریی خۆی بنوێنێ

راستە ئێمە ناتوانین 
بەدواداچوون لەسەر كارەكانی 
ئەنجومەنی دادوەری بكەین، 

بەڵام دەكرێ لە رێگەی 
درووستكردنی هەماهەنگییەك 

لەنێوان دەسەڵاتی یاسادانان و 
دەسەڵاتی دادوەریدا كار لەسەر 

جێبەجێكردنی یاساكان بكەین

بە حوكمی ئەوەی یاساكان 
لە پەرلەمانەوە دەردەچن، 
بە پێویستی دەزانم رێژەی 

ئافرەتانی پەرلەمانتار زیاتر 
بكرێت، چونكە ئافرەت زیاتر 
لە ئێش و ئازار و موعاناتی 

هاوڕەگەزەكانی تێدەگات

هەیە دەڵێت: هەركاتێ یاس������ا جێبەجێ نەكرێ لە حوكمی نەبووندایە، 
بەداخەوە ئەوەش لە هەرێمی كوردس������تان بەرچاو دەكەوێت، نەك هەر 
لەو یاس������ایانەی كە تایبەتن بە مافەكانی ئاف������رەت، بەڵكو چەندین 
یاسای دیكە دەركراون، بێئەوەی كاریان پێ بكرێ. نموونەی یاسای 
بەدەستهێنانی زانیاری، یاس������ای مافەكانی دانەر و چەندین یاسای 
دیكە، جگە لەوەش یاس������ایەكی وەكو توندوتی������ژی خێزانی نەك هەر 
پارێزگاری لە ئافرەت دەكات، بەڵكو پارێزگاری لە كۆی ئەندامانی 
خێزان لە پیر و منداڵ و ئافرەت دەكات«، گوتیش������ی: »من لەگەڵ 
ئەوەدانیم كە یاس������اكان هەموار نەكرێن������ەوە، چونكە ژیان بەرەو پێش 
دەڕوات و پێویس������تە یاس������اكان لەگەڵ س������ەردەم بگونجێن، بەڵام لە 
س������ەرووی هەموو ئەوانەوە دەبێت ئامانجی جێبەجێكردنی یاساكە لە 
س������ەرووی دەركردن و هەمواركردنەوەی بێت، چونكە دیارە زەروورەتێك 
هەبووە، بۆیە یاس������ا دەركراوە، بۆیە جێبەجێكردنیش������ی لە دەرچوونی 

یاساكە گرنگترە«.
حاجی عزەدین راوێژكاری یاس������ایی لە بەڕێوەبەرایەتی گش������تی 
بەرەنگاربوونەوەی توندوتیژی دژی ئافرەتان، سەرەتا باسی ئەوە دەكات 
كە لە ماوەی رابردوودا دوای گفتوگۆكردن و كۆبوونەوەی ئەنجومەنی 
دادوەری و لیژنەی یاسایی پەرلەمان و لایەنە پەیوەندیدارەكان، بیریان 
لەوە كردووەتەوە كە كارێك بكەن بۆ ئەوەی یاس������ای بەرەنگاربوونەوەی 
توندوتیژی خێزانی ب������ە رێكوپێكی بچێتە ب������واری جێبەجێكردنەوە، 
گوتیشی: »گەرچی دەستكاریی چەند بڕگەیەكی یاساكەمان كرد، 
ب������ەڵام گرفتی ئێمە ئەوەیە لە رووی داڕش������تنەوە ناڕوونی لە بڕگە 
یاس������اییەكاندا هەیە، كەسانی شارەزا و پسپۆڕانی داڕێژەری یاساكان 
تایبەتمەن������د نین ل������ە بوارەكەی خۆیاندا، لەگەڵ هەموو ئەوانەش������دا 
من پێموا نییە ك������ە گرنگی زیاتر ب������ە هەمواركردنەوە و دەرچوونی 
یاس������ا دەدرێت و بای������ەخ بە جێبەجێكردنی نادرێت، یاس������ایەكی وەكو 
توندوتیژی خێزانی بڕگەی تێدایە بۆ جێبەجێكردنەكەی و پێویس������تی 
بە بودجەیەكی زەب������ەلاح هەیە كە لە بارودۆخی ئێس������تای هەرێمی 
كوردستان بە ئاسانی دابین ناكرێت، بە شێوەیەكی گشتی دوو ئامانج 
لە دركردنی یاس������ادا هەیە، یەك پاراس������تنی ئ������ازادی تاكە كەس و 
بەدیهێنانی بەرژەوەندییەكانە، دوو پاراس������تنی ق������ەوارەی كۆمەڵگە 
و دەس������تەبەری پێش������كەوتن و گەشەس������ەندنی، ئامرازی پێویست بۆ 
بەدیهێنان������ی ئەم دوو مەبەس������تەش بریتییە ل������ە گونجاندنی لە نێوان 
ئاراستەی تاكە كەس������ەكان و بەرژەوەندییەكانیان لەلایەك كە زۆرجار 
هاودژە لەگەڵ ئەو پارێزگارەی كە یاس������ا بۆ پاراستنی بەرژەوەندی 

تاك و كۆمەڵگە دایناوە«. 
پەرلەمانت������ار ت������ەلار لەتیف ئەندامی لیژنەی كاروباری یاس������ایی 
پەرلەمانی كوردس������تان، س������ەبارەت بە هەمان پرس دەڵێت: »بەش������ی 
یەكەمی بابەتەكە پەیوەندیدارە بە رێكاری یاس������ادانانەوە كە بەرپرسیارە 
لە هەمواركردنەوە، یان تەش������ریحكردنی ئەو یاس������ایە و دەرچوونی ئەو 
بڕیارانەی كە پەیوەس������تە بە باش������تركردنی رەوش������ی ژنان لە هەرێمی 
كوردس������تان، لە كاتێك������دا لەوانەیە هەندێ لە م������اددەكان ببێتە هۆی 
جی������اكاری رەگەزی، یاخ������ود ببێتە هۆی پێش������ێلكاری بەرامبەر بە 
مافەكانی ژنان، بەداخەوە چەندین یاس������ای كۆنمان هەیە كە یاسای 
س������ەردەمی رژێمی پێش������ووی بەعس������ە كە چەندین ماددەی تێدایە و 
پێویستیان بە هەمواركردنەوە هەیە بۆ ئەوەی بتوانین بە یاسا كار لەسەر 
چەسپاندنی مافەكانی ژنان بكەین، بەشی دووەمی باسەكە چاودێری 
كردن������ە، لێرەوە پێویس������ت دەكات زۆربەی ئەو بڕیار و یاس������ایانەی كە 
لە پەرلەمان دەردەچن لەلایەن پەرلەمانتارانەوە لە رێگەی دەس������ەڵاتی 
لەس������ەر میكانیزم������ی جێبەجێنەكردنی  بەدواداچوون  جێبەجێكردنەوە 
یاس������اكان بكرێ، لەبەر ئەوەی جێبەجێكردنی یاس������اكان بە ئەندازەی 

جێبەجێكردنی گرنگە«، ئەوەش������ی خس������تەڕوو كە لە س������اڵی 2008 
یاس������ای باری كەسی لە پەرلەمانی كوردستان هەمواركراوەتەوە، بەڵام 
چەندین ماددەی وەستێندراوە و كاری پێناكرێت، ئەوەشی بە »گرفتێك 
لە بەردەم بەرەوپێشچوون و گەشەسەندنی كۆمەڵگە« ناوبرد و هاوكات 
گوتی: ناكرێ ئێمە بە هۆكاری جۆراوجۆر دەستووری عێراق بكەینە 
بیانوو بۆ ناڕوونی ئەو یاسایانەی لە هەرێمی كوردستاندا بوونیان هەیە، 
ئەو گرفتانەش ئەركی پەرلەمان و پەرلەمانتارە و لە ئێس������تادا ئیشی 
لەس������ەر دەكەین، لەلایەكی دیكەوە راس������تە ئێمە ناتوانین بەدواداچوون 
لەسەر كارەكانی ئەنجومەنی دادوەری بكەین، بەڵام دەكرێ لە رێگەی 
درووستكردنی هەماهەنگییەك لەنێوان دەسەڵاتی یاسادانان و دەسەڵاتی 
دادوەریدا كار لەس������ەر جێبەجێكردنی یاس������اكان بكەین، بەتایبەتی ئەو 
بڕگە و ماددانەی پەیوەس������تن بە یاساكانی تایبەت بە ژنان، نموونەی 
یاسای باری كەسی، لە ئێستاش������دا لیژنەیەكی هەماهەنگی لەلایەن 
ئەنجومەنی دادوەری و پەرلەمانی كوردستان دروستبووە، بۆ ئەوەی بە 

هەر شێوازێك بێت، یاساكان وەكو خۆی جێبەجێ بكرێت.  
د. رێزان عەلی، چارەس������ەر لەدوو هەنگاوی گرنگدا دەبینێتەوە كە 
بریتین لە: »هۆشیاركردنەوەی كۆمەڵگە بە هەردوو رەگەزەوە، لەگەڵ 
زیاتركردن������ی رێژەی ئەندامانی ئافرەت لە پەرلەمانی كوردس������تان«، 
گوتیش������ی: »بەحوكمی ئەوەی یاس������اكان لە پەرلەمان������ەوە دەردەچن 
و بڕیاریان لەس������ەر دەدرێت، بە پێویس������تی دەزانم رێ������ژەی ئافرەتانی 
پەرلەمانت������ار زیاتر بكرێت، چونكە ئافرەت زیات������ر لە ئێش و ئازار و 

موعاناتی هاوڕەگەزەكانی تێدەگات«.
د. محەم������ەد ش������وانی باش������ترین هەنگاو ب������ۆ جێبەجێكردنی ئەو 
یاس������ایانە لە »پش������ت بە خۆ بەس������تن ب������ۆ برزكردنەوەی رەوش������ی 
كۆمەڵایەت������ی كۆمەڵگە و گۆڕینی سیس������تەمی ژیانی تاكەكان و 
جێبەجێكردنی بنەما مرۆییەكان« دەبێنێت، گوتیشی: »ئێمە لەلایەك 
داوای نەهێش������تنی توندوتی������ژی دەكەین و لەلایەكی دیكەوە هێش������تا 
كۆمەڵگەكەمان كۆمەڵگەیەكی پیاوس������الارییە، هێشتا لایەنی دینی 
و لایەن������ی دابونەریتی كۆمەڵایەتی مۆركی خێڵەكی و دەرەبەگایەتی 
پێوە دیارە، كۆمەڵگە بەگش������تی پیاوی خۆش دەوێت، هەتا ئەو رەوشە 
نەگۆڕین، دەركردنی یاسا سوودی نابێت، بەتایبەت ئەو یاسایانەی كە 
پەیوەندی بە ژیانی رۆژانە و ئاسایی خەڵكەوە هەیە، لەوانە چۆنیەتی 
كارك������ردن، چۆنیتی دامەزراندن، چۆنیەتی رەخس������اندنی هەلی كار، 

چۆنیەتی پەروەردە و خوێندن«.
ئاسۆ كەریم سس������تی لە جێبەجێكردنی یاساكاندا دەخاتە ئەستۆی 
لایەنە پەیوەندیدارەكان و وەك چارەس������ەریش پێشنیار دەكات »پەرلەمان 
بەدواداچوونی جددی بۆ ئەو یاس������ایانە بكات كە دەریدەكات و هەوڵ 
ب������دات خاڵی لاوازی ئەو سس������ت جێبەجێكردنە بدۆزێت������ەوە، چونكە 
دەرچوونی یاس������ا و جێبەجێنەكردنی پێشیلی یاسایە، لەلایەكی دیكەوە 
پێویستە رێكخراوەكانی كۆمەڵی مەدەنی و ئافرەتان لەگەڵ حكومەت 
و پەرلەمان كۆببنەوە بۆ ئەوەی لە هەرێمی كوردس������تان یاساسەروەری 

خۆی بنوێنێ«.
حاجی عزەدین، وەك چارەس������ەر بە پێویس������تی دەزانێت گونجاندن و 
هاوس������ەنگی هەبێت، بۆ ئەوەی لە كاتی جێبەجێكردنی یاساكان چۆن 
ئازادی و بەرژەوەندی تاك دەپارێزێ، بە هەمان ش������ێوەش پارێزگاری 
لە ق������ەوارەی كۆمەڵگە بكات، بۆ ئەوەی ش������یرازەی كۆمەڵگە تێك 
نەچێت. گوتیشی: »پێویستە پەرلەمان كە یاسایەك دەردەكات، مادام 
بۆ خەڵكە بیخاتە بەر دەس������تی خەڵك و بڕیاری لەسەر بدەن، هۆكاری 
هەمواركردنەوەی یاس������اكانیش بۆ ئەوە دەگەڕێتەوە كە یاس������اكان پێش 
جێبەجێكردن������ی ناخرێنە بەر دەس������تی تاك بۆ ئەوەی بڕیاری لەس������ەر 

بدات«. 

ئاسۆ كەریم:

پەرلەمانتار تەلار لەتیف:

د. رێزان عەلی: 

   كەمئەندامانی دەرەوەی حزبەكــــــــــــــــان خۆیان بە “مەغدوور” دەزانن

»سەرەتا دەبێت ئەوە بزانین كە هەموو كەمئەندامێك كەسێكی 
حزب������ی نییە، جیاوازیی ئەدای كۆمەڵەكانی كەمئەندامانیش 
وایكردووە بەرژەوەندی كەمئەندامان بەگشتی و ناحزبییەكان 
بەتایبەت������ی پەراوێز بخرێت، بێگوم������ان هەتا ئەو رێكخراوانە 
یەكنەگرنەوە، كێش������ەكان چارەس������ەر 
نابێت، تاك������ە رێگە لەوەدایە كە 
بتوانرێت چەترێكی هاوبەش 
رێكخراوەكانی  هەموو  بۆ 
دروس������ت  كەمئەندام������ان 
قس������ەی  ئەوە  بكرێت«. 
بوو.  رەس������ووڵ  محەم������ەد 
نابینا  ئ������ەو وەك گەنجێكی 
گلەیی ل������ە كۆمەڵەكانی تایبەت 
ب������ە كەمئەندام������ان هەی������ە و دەڵێت: 
»بێگومان ئامانجی هەموو كۆمەڵەكان یەك 
شتە، بەڵام نازانین بۆچی دابەشبوون، ئەوەتا لە 
سلێمانی كۆمەڵەیەك و لە هەولێر كۆمەڵەیەكی دی 
هەیە، لە كەركووكی������ش دوو كۆمەڵە هەیە، كە هەر 
یەكەیان س������ەر بە حزبێكن، ئەمە وایكردووە جیاكاری 
ب������ەڵام ئەگ������ەر كۆمەڵەكان  بكرێ������ت، 
یەكبگرن������ەوە، بێگومان باش������تر دەتوانن 
خزمەت بكەن، چونكە هیچ جیاوازییەك 
لە ئەدای كاركردنی كۆمەڵەكاندا نامێنێت 
و باش������تر دەتوانن مامەڵە لەگەڵ لایەنی 

پەیوەندیداردا بكەن« .
محەمەد داواش������ی كرد زیاتر گرنگی بە 
رۆڵ������ی گەنجانی خاوەن پێداویس������تی تایبەت 
بدرێت و بە شێوەیەكی كاراتر بهێندرێنە پێشەوە 
بۆ ئ������ەوەی بتوانن خزمەتی زیات������ر بە خۆیان و 

كۆمەڵگەكەیان بكەن، گوتیش������ی: »ئێم������ەی گەنجان زۆر 
حەزمان لەكاركردنەو دەتوانین زیاتر خزمەت بە كەمئەندامان 
بكەین، بی������ر و فكری نوێمان لایە و هی������وادارم كۆمەڵەكان 

بواری زیاترمان بۆ بڕەخسێنن«.
كەمئەندامانی دەرەوەی حزبەكان زەرەرمەندی یەكەمن

فەرەیدون بێوار سەرۆكی رێكخراوی هوما بۆ تووشبووانی 
ئۆتیزم لە كوردس������تان، جەخت ل������ەوە دەكاتەوە كە »كە حزبی 
بوون عەیب و عار نییە بۆ كەس������ەكان، بەڵام ناكرێ بە ناوی 
چین و توێژێكی وەك كەمئەندامان كاری حزبی و سیاس������ی 
بكرێت، ئەوەشی دووپات كردەوە كە »بەحزبیكردن بۆتە هۆی 
ئەوەی داخوازییەكانی كەمئەندامان پشتگوێ بخرێت و زیاتر 
كارە حزبیی������ەكان گرنگی پێبدرێت«. بێ������وار زیاتر گوتی: 
»دابەش������بوونە حزبییەكان������ی رێكخراوەكان������ی كەمئەندامان 
وایك������ردووە كە سس������ت و ناچالاك بن و ل������ە هەندێك بابەتدا 
هەڵوێس������تیان نەبێت و بێدەنگ بن، ب������ەوەش نابنە نوێنەری 
راستەقینەی كەمئەندامان«، نموونەشی بەوە هێناوە كە »بە 
دەیان كۆمەڵەی وێكچوو هەیە و دەبووا لە س������اڵی 2010�ەوە 
سەرجەم ئەو كۆمەڵە و رێكخراوانەی تایبەتن بە كەمئەندامان 
لە س������لێمانی و هەولێر بوونیان هەیە، یەكبگرنەوەو ببنە یەك 
رێكخراو، بەڵام تائێستا یەكیان نەگرتۆتەوە، ئەم سست بوونە 
دوو لایەنەی������ە، لایەنێكی دەگەڕێتەوە ب������ۆ خودی رێكخراوو 
و كۆمەڵ������ەكان كە چالاك و ئەكتیڤ نی������ن و خۆیان خاوەن 

هەڵوێست و بڕیار و پرۆژە نین«.
رێكخراوەكانی سەر بە حزبەكانیش كاریان بۆ كەمئەندامان 

كردووە
س������ەرۆكی رێكخراوی هوما بۆ تووش������بووانی ئۆتیزم لە 
كوردس������تان رایوایە: »هەموو ئ������ەو كۆمەڵە و رێكخراوانەی 
سەر بە حزبن، كار و چالاكییان بۆ كەمئەندامان ئەنجام داوەو 
خزمەتیان كردووە، بەڵام دەتوانرا باشتر كار بكەن و زیاتر فشار 

دروس������ت بكەن بۆ ئەوەی حكومەت و لایەنە پەیوەندیدارەكان 
زیاتر گوێ لە كەمئەندامان بگرن و ژیان و گوزەرانیان باشتر 

بكەن و ژیانێكی مرۆیی و ئاساییان بۆ دابین بكەن.«
 ل������ە لای خۆیەوە س������ەرۆكی كۆمەڵ������ەی كورتەباڵایانی 
كوردستان )دڵشاد قادر خۆشناو(، ئەوەی بۆ گوڵان خستەڕوو 
ك������ە »جیاكارییەك لە كۆمەڵ������ەی كەمئەندامان هەیە، بەڵام 
هۆكارەكەی دەگەڕیتەوە بۆ ئەو چەند س������اڵەی كە ناكۆكی 
لەنێوان لایەن������ەكان هەبوو، كە ئەو كات تەواوی رێكخراوەكان 
هەریەكەی������ان بەجیا كاری خۆیان دەكرد، ئەمەش كێش������ەیەك 
نییە تەنی������ا رێكخراوەكانی كەمئەندامانی گرتبێتەوە، بەڵكوو 
هەموو رێكخراوەكان و سەندیكاكانی گرتۆتەوە«. هێمای بۆ 
ئەوەش كرد كە تائێس������تا هەوڵی یەكگرتنەوەی رێكخراوەكان 
بەردەوام������ە و ئیرادەیەكیش هەیە ب������ۆ یەكدەنگكردنی هەموو 
كەمئەندامانی كوردس������تان، ه������ۆكاری یەكنەگرتنەوەی ئەو 
رێكخراوانەش������ی بۆ ئەوە گەڕاندەوە كە »لەسەر سیستەمی 
س������ەرۆكایەتی رێكخراو پێكنەهاتوون، گوتیشی: »لە خاڵە 
چارەنوسسازەكاندا جۆرە هاوبەشییەك لە نێوان رێكخراوەكاندا 
هەب������ووە و هەموو رێكخ������راوەكان بۆ دەس������تەبەری مافەكان 
كاریان كردووە، رێكخراوەكانی هەولێر و س������لێمانی و دهۆك و 

كەركووكیش كاری هاوبەشیان ئەنجام داوە«.
دڵش������اد زیاتر گوتی: »هەموو لایەك هەوڵی ئەوەمان داوە 
كە پێكەوە كاربكەین بۆ ئەوەی س������ەركەوتوو بین و جیاوازی 
لە نێوان رێكخراوەكاندا نەبێت، پش������ت بەخوا لە هەوڵی ئەوەدا 

دەبین لە نزیكترین كاتدا ئەنجامێكی باشمان هەبێت:. 
عوم������ەر كەریم محەمەد لێپرس������راوی گش������تی یەكێتی 
كەمئەندامانی كوردستان، سەبارت بە هەمان پرس بۆ گوڵان 
گوتی: »بوون������ی ژمارەیەك كۆمەڵەی جی������اوازی تایبەت 
بە كەمئەندامان ب������ۆ چۆنێتی كەمئەندام������ان دەگەڕێتەوە، 
بۆ نموونە پێداویس������تییەكانی كورتەباڵایەك جیاوازە لەگەڵ 

كەس������ێك كە كەمئەندامە و بەش������ێكی جەستەی لەدەستداوە، 
بۆیە چەندین رێكخراوی كەمئەندامان هەن كە هەریەكەیان بە 
جۆرێك كاردەكەن و سیس������تەمێكیان هەیە، بەڵام لە روویەكی 
دیكەوە چ������ۆن پەرتەوازەیی بەرۆكی هەم������وو جومگەكانی 
لە هەرێمی كوردس������تان بە ئیدارە و رێكخراوەكانەوە گرتووە، 
ئاوەهاش بەرۆكی رێكخروەكان������ی كەمئەندامانی گرتۆتەوە، 
ئەمەش ش������تێكی حاش������ا هەڵنەگرە«. گوتیش������ی: »گەر 
ئێمە تەماش������ا بكەین، دەبینین لە ش������اری سلێمانی یەكێتی 
كەمئەندامان هەیە و كۆمەڵەی رۆژ هەیە، لەش������اری هەولێر 
كۆمەڵ������ەی ژین هەیە، من خۆم كاری هەریەكەیان بە بەرزی 
دەنرخێنم، ناكرێ بڵێین خزمەتیان نەكردووە، بەڵام پەرتەوازەیی 
رێكخراوەكان وایكردووە بەشێكی كێشەكان درەنگتر چارەسەر 
بێ������ت، هەرچەندە ئێم������ە وەك رێكخراوەكان������ی كەمئەندامان 
ئەگەر نەبینە ی������ەك كۆمەڵەش، ئەوا دەتوانین لەژێر چەتری 
یەك گرووپ������دا كاربكەین كە پێی دەگوترێت فیدراس������یۆنی 
كەمئەندامانی كوردس������تان، یان گرووپی كۆدەنگی، چونكە 
هەموومان یەك ئامانجمان هەی������ە و داخوازی كەمئەندامێك 
لە زاخۆ لەگەڵ كەمئەندامێك لە خانەقین یەك ش������تە، واتە 
ئەگەر من لە سلێمانی كێشەی سەركەوتنی پلیكانم هەبێت، 

كەمئەندامێك لە دهۆكیش هەمان كێشەی هەیە«.
عومەر كەریم هیوای خواست رێكخراوەكانیان یەكبگرنەوە 
و لەژێر یەك چەتردا كاربكەن، گوتیش������ی: »هەوڵێك هەیە 
بۆ یەكڕیزی و كۆمەڵێك دەس������تكەوتی باش بەرهەم هاتووە و 
توانیومانە رۆڵی باش بگێڕێن، لەداهاتووش������دا لەو باوەڕەدام 
كە دەكرێت چەترێكی هاوبەش دروس������ت بكرێت، وەك ئەوەی 
لەسەر ئاستی عێراق )تەجەموعی معەوقینی عێراقی هەیە، 
كە هەموومان ئەندامین لەو رێكخراوەدا، پێش������نیار كراوە لە 
كوردس������تانیش هەمان كۆڕبەند دروست بكرێت و هیوادارم لە 

نزیكترین كاتدا ئەو ئەنجامەمان هەبێت«.

  گەرچی حكومەت و پەرلەمانی كوردستان هێما بۆ ئەوە دەكەن كە بایەخ و گرنگییان بە هاریكاریی كەمئەندامان داوە، بەڵام 
كەس������انی خاوەن پێداویس������تی تایبەت ئەو هاوكارییانە لە ئاستی پێویس������تدا نابینن، هاوكات ئەو كەمئەندامانەی كە سەر بە هیچ 
لایەنێكی سیاسی نین، خۆیان زیاتر بە »مەغدوور« دەزانن، چاودێرێكی كۆمەڵایەتیش باس لەوە دەكات كە دەبووا لە ساڵی 2010 
سەرجەم كۆمەڵە و رێكخراوەكانی تایبەت بە كەمئەندامان یەكبگرنەوە و ببنە یەك رێكخراو، بەڵام تا ئێستا یەكیان نەگرتۆتەوە. 

هەموو كەمئەندامێك كەسێكی 
حزبی نییە، جیاوازیی ئەدای 
كۆمەڵەكانی كەمئەندامانیش 
وایكردووە بەرژەوەندی 
كەمئەندامان بەگشتی و 
ناحزبییەكان بەتایبەتی 
پەراوێز بخرێت

نابینایەك:

   كەمئەندامانی دەرەوەی حزبەكــــــــــــــــان خۆیان بە “مەغدوور” دەزانن

»سەرەتا دەبێت ئەوە بزانین كە هەموو كەمئەندامێك كەسێكی 
حزب������ی نییە، جیاوازیی ئەدای كۆمەڵەكانی كەمئەندامانیش 
وایكردووە بەرژەوەندی كەمئەندامان بەگشتی و ناحزبییەكان 
بەتایبەت������ی پەراوێز بخرێت، بێگوم������ان هەتا ئەو رێكخراوانە 
یەكنەگرنەوە، كێش������ەكان چارەس������ەر 
نابێت، تاك������ە رێگە لەوەدایە كە 
بتوانرێت چەترێكی هاوبەش 
رێكخراوەكانی  هەموو  بۆ 
دروس������ت  كەمئەندام������ان 
قس������ەی  ئەوە  بكرێت«. 
بوو.  رەس������ووڵ  محەم������ەد 
نابینا  ئ������ەو وەك گەنجێكی 
گلەیی ل������ە كۆمەڵەكانی تایبەت 
ب������ە كەمئەندام������ان هەی������ە و دەڵێت: 
»بێگومان ئامانجی هەموو كۆمەڵەكان یەك 
شتە، بەڵام نازانین بۆچی دابەشبوون، ئەوەتا لە 
سلێمانی كۆمەڵەیەك و لە هەولێر كۆمەڵەیەكی دی 
هەیە، لە كەركووكی������ش دوو كۆمەڵە هەیە، كە هەر 
یەكەیان س������ەر بە حزبێكن، ئەمە وایكردووە جیاكاری 
ب������ەڵام ئەگ������ەر كۆمەڵەكان  بكرێ������ت، 
یەكبگرن������ەوە، بێگومان باش������تر دەتوانن 
خزمەت بكەن، چونكە هیچ جیاوازییەك 
لە ئەدای كاركردنی كۆمەڵەكاندا نامێنێت 
و باش������تر دەتوانن مامەڵە لەگەڵ لایەنی 

پەیوەندیداردا بكەن« .
محەمەد داواش������ی كرد زیاتر گرنگی بە 
رۆڵ������ی گەنجانی خاوەن پێداویس������تی تایبەت 
بدرێت و بە شێوەیەكی كاراتر بهێندرێنە پێشەوە 
بۆ ئ������ەوەی بتوانن خزمەتی زیات������ر بە خۆیان و 

كۆمەڵگەكەیان بكەن، گوتیش������ی: »ئێم������ەی گەنجان زۆر 
حەزمان لەكاركردنەو دەتوانین زیاتر خزمەت بە كەمئەندامان 
بكەین، بی������ر و فكری نوێمان لایە و هی������وادارم كۆمەڵەكان 

بواری زیاترمان بۆ بڕەخسێنن«.
كەمئەندامانی دەرەوەی حزبەكان زەرەرمەندی یەكەمن

فەرەیدون بێوار سەرۆكی رێكخراوی هوما بۆ تووشبووانی 
ئۆتیزم لە كوردس������تان، جەخت ل������ەوە دەكاتەوە كە »كە حزبی 
بوون عەیب و عار نییە بۆ كەس������ەكان، بەڵام ناكرێ بە ناوی 
چین و توێژێكی وەك كەمئەندامان كاری حزبی و سیاس������ی 
بكرێت، ئەوەشی دووپات كردەوە كە »بەحزبیكردن بۆتە هۆی 
ئەوەی داخوازییەكانی كەمئەندامان پشتگوێ بخرێت و زیاتر 
كارە حزبیی������ەكان گرنگی پێبدرێت«. بێ������وار زیاتر گوتی: 
»دابەش������بوونە حزبییەكان������ی رێكخراوەكان������ی كەمئەندامان 
وایك������ردووە كە سس������ت و ناچالاك بن و ل������ە هەندێك بابەتدا 
هەڵوێس������تیان نەبێت و بێدەنگ بن، ب������ەوەش نابنە نوێنەری 
راستەقینەی كەمئەندامان«، نموونەشی بەوە هێناوە كە »بە 
دەیان كۆمەڵەی وێكچوو هەیە و دەبووا لە س������اڵی 2010�ەوە 
سەرجەم ئەو كۆمەڵە و رێكخراوانەی تایبەتن بە كەمئەندامان 
لە س������لێمانی و هەولێر بوونیان هەیە، یەكبگرنەوەو ببنە یەك 
رێكخراو، بەڵام تائێستا یەكیان نەگرتۆتەوە، ئەم سست بوونە 
دوو لایەنەی������ە، لایەنێكی دەگەڕێتەوە ب������ۆ خودی رێكخراوو 
و كۆمەڵ������ەكان كە چالاك و ئەكتیڤ نی������ن و خۆیان خاوەن 

هەڵوێست و بڕیار و پرۆژە نین«.
رێكخراوەكانی سەر بە حزبەكانیش كاریان بۆ كەمئەندامان 

كردووە
س������ەرۆكی رێكخراوی هوما بۆ تووش������بووانی ئۆتیزم لە 
كوردس������تان رایوایە: »هەموو ئ������ەو كۆمەڵە و رێكخراوانەی 
سەر بە حزبن، كار و چالاكییان بۆ كەمئەندامان ئەنجام داوەو 
خزمەتیان كردووە، بەڵام دەتوانرا باشتر كار بكەن و زیاتر فشار 

دروس������ت بكەن بۆ ئەوەی حكومەت و لایەنە پەیوەندیدارەكان 
زیاتر گوێ لە كەمئەندامان بگرن و ژیان و گوزەرانیان باشتر 

بكەن و ژیانێكی مرۆیی و ئاساییان بۆ دابین بكەن.«
 ل������ە لای خۆیەوە س������ەرۆكی كۆمەڵ������ەی كورتەباڵایانی 
كوردستان )دڵشاد قادر خۆشناو(، ئەوەی بۆ گوڵان خستەڕوو 
ك������ە »جیاكارییەك لە كۆمەڵ������ەی كەمئەندامان هەیە، بەڵام 
هۆكارەكەی دەگەڕیتەوە بۆ ئەو چەند س������اڵەی كە ناكۆكی 
لەنێوان لایەن������ەكان هەبوو، كە ئەو كات تەواوی رێكخراوەكان 
هەریەكەی������ان بەجیا كاری خۆیان دەكرد، ئەمەش كێش������ەیەك 
نییە تەنی������ا رێكخراوەكانی كەمئەندامانی گرتبێتەوە، بەڵكوو 
هەموو رێكخراوەكان و سەندیكاكانی گرتۆتەوە«. هێمای بۆ 
ئەوەش كرد كە تائێس������تا هەوڵی یەكگرتنەوەی رێكخراوەكان 
بەردەوام������ە و ئیرادەیەكیش هەیە ب������ۆ یەكدەنگكردنی هەموو 
كەمئەندامانی كوردس������تان، ه������ۆكاری یەكنەگرتنەوەی ئەو 
رێكخراوانەش������ی بۆ ئەوە گەڕاندەوە كە »لەسەر سیستەمی 
س������ەرۆكایەتی رێكخراو پێكنەهاتوون، گوتیشی: »لە خاڵە 
چارەنوسسازەكاندا جۆرە هاوبەشییەك لە نێوان رێكخراوەكاندا 
هەب������ووە و هەموو رێكخ������راوەكان بۆ دەس������تەبەری مافەكان 
كاریان كردووە، رێكخراوەكانی هەولێر و س������لێمانی و دهۆك و 

كەركووكیش كاری هاوبەشیان ئەنجام داوە«.
دڵش������اد زیاتر گوتی: »هەموو لایەك هەوڵی ئەوەمان داوە 
كە پێكەوە كاربكەین بۆ ئەوەی س������ەركەوتوو بین و جیاوازی 
لە نێوان رێكخراوەكاندا نەبێت، پش������ت بەخوا لە هەوڵی ئەوەدا 

دەبین لە نزیكترین كاتدا ئەنجامێكی باشمان هەبێت:. 
عوم������ەر كەریم محەمەد لێپرس������راوی گش������تی یەكێتی 
كەمئەندامانی كوردستان، سەبارت بە هەمان پرس بۆ گوڵان 
گوتی: »بوون������ی ژمارەیەك كۆمەڵەی جی������اوازی تایبەت 
بە كەمئەندامان ب������ۆ چۆنێتی كەمئەندام������ان دەگەڕێتەوە، 
بۆ نموونە پێداویس������تییەكانی كورتەباڵایەك جیاوازە لەگەڵ 

كەس������ێك كە كەمئەندامە و بەش������ێكی جەستەی لەدەستداوە، 
بۆیە چەندین رێكخراوی كەمئەندامان هەن كە هەریەكەیان بە 
جۆرێك كاردەكەن و سیس������تەمێكیان هەیە، بەڵام لە روویەكی 
دیكەوە چ������ۆن پەرتەوازەیی بەرۆكی هەم������وو جومگەكانی 
لە هەرێمی كوردس������تان بە ئیدارە و رێكخراوەكانەوە گرتووە، 
ئاوەهاش بەرۆكی رێكخروەكان������ی كەمئەندامانی گرتۆتەوە، 
ئەمەش ش������تێكی حاش������ا هەڵنەگرە«. گوتیش������ی: »گەر 
ئێمە تەماش������ا بكەین، دەبینین لە ش������اری سلێمانی یەكێتی 
كەمئەندامان هەیە و كۆمەڵەی رۆژ هەیە، لەش������اری هەولێر 
كۆمەڵ������ەی ژین هەیە، من خۆم كاری هەریەكەیان بە بەرزی 
دەنرخێنم، ناكرێ بڵێین خزمەتیان نەكردووە، بەڵام پەرتەوازەیی 
رێكخراوەكان وایكردووە بەشێكی كێشەكان درەنگتر چارەسەر 
بێ������ت، هەرچەندە ئێم������ە وەك رێكخراوەكان������ی كەمئەندامان 
ئەگەر نەبینە ی������ەك كۆمەڵەش، ئەوا دەتوانین لەژێر چەتری 
یەك گرووپ������دا كاربكەین كە پێی دەگوترێت فیدراس������یۆنی 
كەمئەندامانی كوردس������تان، یان گرووپی كۆدەنگی، چونكە 
هەموومان یەك ئامانجمان هەی������ە و داخوازی كەمئەندامێك 
لە زاخۆ لەگەڵ كەمئەندامێك لە خانەقین یەك ش������تە، واتە 
ئەگەر من لە سلێمانی كێشەی سەركەوتنی پلیكانم هەبێت، 

كەمئەندامێك لە دهۆكیش هەمان كێشەی هەیە«.
عومەر كەریم هیوای خواست رێكخراوەكانیان یەكبگرنەوە 
و لەژێر یەك چەتردا كاربكەن، گوتیش������ی: »هەوڵێك هەیە 
بۆ یەكڕیزی و كۆمەڵێك دەس������تكەوتی باش بەرهەم هاتووە و 
توانیومانە رۆڵی باش بگێڕێن، لەداهاتووش������دا لەو باوەڕەدام 
كە دەكرێت چەترێكی هاوبەش دروس������ت بكرێت، وەك ئەوەی 
لەسەر ئاستی عێراق )تەجەموعی معەوقینی عێراقی هەیە، 
كە هەموومان ئەندامین لەو رێكخراوەدا، پێش������نیار كراوە لە 
كوردس������تانیش هەمان كۆڕبەند دروست بكرێت و هیوادارم لە 

نزیكترین كاتدا ئەو ئەنجامەمان هەبێت«.

حكومەت و لایەنە 
پەیوەندیدارەكان نایانەوێ گوێ 
لە كەمئەندامان بگرن و ژیان و 

گوزەرانیان باشتر بكەن

دەبووا لە ساڵی 2010ـەوە 
سەرجەم ئەو كۆمەڵە و 

رێكخراوانەی تایبەتن بە 
كەمئەندامان و لە سلێمانی 
و هەولێر بوونیان هەیە، 
یەكبگرنەوەو ببنە یەك 

رێكخراو، بەڵام تائێستا یەكیان 
نەگرتۆتەوە

سەرۆكی رێكخراوی هوما:

چاودێرێكی كۆمەڵایەتی:

